
___ հունիսի 2013 թվականի N ___ -Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՄԱՎԻՐԻ ՄԱՐԶԻ ԿԱՐԿՏԱՀԱՐՈՒԹՅՈՒՆԻՑ ՏՈՒԺԱԾ` ԳՅՈՒՂԱՏՆՏԵՍԱԿԱՆ ՆՇԱՆԱԿՈՒԹՅԱՆ ՀՈՂԻ UԵՓԱԿԱՆԱՏԵՐ ԿԱՄ ՎԱՐՁԱԿԱԼ ԿԱՄ ԱՆՀԱՏՈՒՅՑ ՕԳՏԱԳՈՐԾՈՂ ՀԱՆԴԻՍԱՑՈՂ ԱՆՁԱՆՑ ԶԲԱՂՎԱԾՈՒԹՅԱՆ  ԽԹԱՆՄԱՆ ՄԻՋՈՑՈՎ ՆՐԱՆՑ ԳՅՈՒՂԱՑԻԱԿԱՆ ՏՆՏԵՍՈՒԹՅՈՒՆՆԵՐԻ ՎԵՐԱԿԱՆԳՆՄԱՆ ԾՐԱԳՐԻ ԻՐԱԿԱՆԱՑՄԱՆ ԿԱՐԳԸ ՀԱՍՏԱՏԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2013 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

Հայաuտանի Հանրապետության Արմավիրի մարզում 2013 թվականի մայիսի 12-ին կարկտահարությունից տուժած քսաներեք գյուղերի` գյուղատնտեսական նշանակության հողի uեփականատեր կամ վարձակալ կամ անհատույց օգտագործող հանդիսացող անձանց գյուղացիական տնտեսության վերականգնման աջակցության նպատակով  և հիմք ընդունելով «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ և 23-րդ հոդվածների 3-րդ մասերը Հայաuտանի Հանրապետության կառավարությունը որոշում է.

1. Հաստատել Հայաստանի Հանրապետության Արմավիրի մարզի կարկտահարությունից տուժած` գյուղատնտեսական նշանակության հողի uեփականատեր կամ վարձակալ կամ անհատույց օգտագործող հանդիսացող անձանց (այսուհետ` հող օգտագործող) զբաղվածության  խթանման միջոցով նրանց գյուղացիական տնտեսության վերականգնման ծրագրի (այսուհետ` Ծրագիր) իրականացման կարգը` համաձայն  N1 հավելվածի:
2. Սահմանել, որ` 
1) Ծրագրում ընդգրկված հող օգտագործողի, ինչպես նաև նրա ընտանիքի յուրաքաչյուր անդամի մեկ աշխատանքային օրվա համար նախատեսվում է վճարել 4000 դրամ` ներառյալ օրենքով սահմանված եկամտային հարկը.

2) Ծրագրի շրջանակներում աշխատանքի ներգրավված յուրաքանչյուր վարձու աշխատողի համար գործատու հանդիսացող հող օգտագործողին տրվում է աշխատավարձի փոխհատուցում` աշխատանքային պայմանագրով սահմանված ամսական աշխատավարձի 80 տոկոսի չափով, բայց ոչ ավելի, քան «Նվազագույն ամսական աշխատավարձի մասին» Հայաստանի Հանրապետության օրենքի 1-ին հոդվածով սահմանված նվազագույն ամսական աշխատավարձի չափը.

3) Ծրագրի շրջանակներում ներգրավված և քաղաքացիաիրավական պայմանագրով հող օգտագործողի համար ծառայություններ մատուցող կամ աշխատանքներ կատարող անձին մատուցված ծառայությունների կամ կատարված աշխատանքների դիմաց վճարելու համար հող օգտագործողին տրվում է փոխհատուցում քաղաքացիաիրավական պայմանագրով նախատեսված գնի 50 տոկոսի չափով, բայց ամսական կտրվածքով ոչ ավելի, քան «Նվազագույն ամսական աշխատավարձի մասին» Հայաստանի Հանրապետության օրենքի 1-ին հոդվածով սահմանված նվազագույն ամսական աշխատավարձի չափը.
4) «Հայաստանի Հանրապետության 2013 թվականի պետական բյուջեի մասին» Հայաստանի Հանրապետության օրենքի N1 հավելվածում կատարել վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի  «Հայաստանի Հանրապետության 2013 թվականի պետական բյուջեի կատարումն ապահովող միջոցառումների մասին” N1616-Ն որոշման 5-րդ, 11-րդ  և 12-րդ  հավելվածներում համաձայն NN 2 և 3  հավելվածների.
5) Հայաստանի Հանրապետության պետական բյուջեով Ծրագրի համար նախատեսված միջոցների 1.5 տոկոսն ուղղվում է Հայաստանի Հանրապետության աշխատանքի և սոցիալական հարցերի նախարարության կողմից իրականացվող Ծրագրի ուղեկցման աշխատանքների (կապի ծառայություններ, ներքին գործուղումներ, գրասենյակային նյութեր և վառելիք), իսկ 0.5 տոկոսը` Արմավիրի մարզպետարանի կողմից Ծրագրի ուղեկցման աշխատանքների (ներքին գործուղումներ, վառելիք) ֆինանսավորմանը:
3. Հայաստանի Հանրապետության Արմավիրի մարզպետին`
1) հնարավոր բոլոր ձևերով և միջոցներով, այդ թվում` կարկտահարությունից տուժած գյուղական համայնքների ղեկավարների անհրաժեշտ ներգրավմամբ` աջակցել Ծրագրի կազմակերպման և իրականացման աշխատանքներին.
2) սույն որոշումն ուժի մեջ մտնելուց հետո երեք աշխատանքային օրվա ընթացքում`
ա. կարկտահարությունից տուժած գյուղական համայնքների ղեկավարներից ստանալ կարկտահարությունից տուժած և Ծրագրում ընդգրկման ենթակա հող օգտագործողների վերաբերյալ առաջարկությունները` համապատասխան համայնքի ղեկավարի պատշաճ հիմնավորմամբ.
բ. հաստատել Ծրագրում ընդգրկման ենթակա թվով 500 հող օգտագործողների ցուցակները (գյուղական համայնքի անվանումը, հող օգտագործողների անունը, ազգանունը, ընտանիքի անդամների թիվը, տարիքը, փաստացի բնակության վայրը)` հիմք ընդունելով սույն որոշման հավելվածով հաստատված կարգի 3-րդ կետով նախատեսված Ծրագրում ընդգրկման առաջնահերթությունները, ինչպես նաև գյուղական համայնքներին կարկտահարությունից պատճառված վնասի չափը.
գ. սույն կետի 2-րդ ենթակետի <<բ>> պարբերությամբ նախատեսված հող օգտագործողների ցուցակները ներկայացնել Հայաստանի Հանրապետության աշխատանքի և սոցիալական հարցերի նախարարին.
դ. սույն որոշման հավելվածով հաստատված կարգի համաձայն` ապահովել Արմավիրի մարզպետարանի համապատասխան  մասնագետների, որպես գյուղատնտեսական աշխատանքների գծով խորհրդատու, Ծրագրում ներգրավվումը.
ե. ապահովել սույն կետի 2-րդ ենթակետով նախատեսված հող օգտագործողների ցուցակների պարտադիր փակցնելը բնակչության համար առավել տեսանելի վայրերում:

4. Սույն որոշումն ուժի մեջ է մտնում պաշտոնական հրապարակմանը հաջորդող oրվանից:
Հավելված N1
ՀՀ կառավարության 2013 թվականի
հունիսի        -ի N      -Ն որոշման
ԿԱՐԳ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՄԱՎԻՐԻ ՄԱՐԶԻ ԿԱՐԿՏԱՀԱՐՈՒԹՅՈՒՆԻՑ ՏՈՒԺԱԾ` ԳՅՈՒՂԱՏՆՏԵՍԱԿԱՆ ՆՇԱՆԱԿՈՒԹՅԱՆ ՀՈՂԻ UԵՓԱԿԱՆԱՏԵՐ ԿԱՄ ՎԱՐՁԱԿԱԼ ԿԱՄ ԱՆՀԱՏՈՒՅՑ ՕԳՏԱԳՈՐԾՈՂ ՀԱՆԴԻՍԱՑՈՂ ԱՆՁԱՆՑ ԶԲԱՂՎԱԾՈՒԹՅԱՆ  ԽԹԱՆՄԱՆ ՄԻՋՈՑՈՎ ՆՐԱՆՑ ԳՅՈՒՂԱՑԻԱԿԱՆ ՏՆՏԵՍՈՒԹՅՈՒՆՆԵՐԻ ՎԵՐԱԿԱՆԳՆՄԱՆ ԾՐԱԳՐԻ ԻՐԱԿԱՆԱՑՄԱՆ
I. ԸՆԴՀԱՆՈՒՐ ԴՐՈՒՅԹՆԵՐ

1. Սույն կարգով կարգավորվում են Արմավիրի մարզի կարկտահարությունից տուժած` գյուղատնտեսական նշանակության հողի uեփականատեր կամ վարձակալ կամ անհատույց օգտագործող հանդիսացող անձանց զբաղվածության խթանման միջոցով նրանց գյուղացիական տնտեսությունների վերականգնման ծրագրի (այսուհետ` Ծրագիր) իրականացման հետ կապված  հարաբերությունները:
2. Ծրագրում ընդգրկման ենթակա են`  
1) Արմավիրի մարզի կարկտահարությունից տուժած` գյուղատնտեսական նշանակության հողի uեփականատեր կամ վարձակալ կամ անհատույց օգտագործող հանդիսացող անձը, որը որպես աշխատանք փնտրող հաշվառվել է «Զբաղվածության պետական ծառայություն» գործակալությունում  (այսուհետ` գործակալություն), (այսուհետ` հող օգտագործող).

2) հող օգտագործողի ընտանիքի 16-63 տարեկան գործունակ անդամները, որոնք որպես աշխատանք փնտրող հաշվառվել են գործակալությունում.

3) գործակալությունում  հաշվառված աշխատանք փնտրող անձը, որը Ծրագրի շրջանակներում աշխատանքային պայմանագրով` որպես վարձու աշխատող, կամ քաղաքացիաիրավական պայմանագրով` որպես որոշակի ծառայություններ մատուցող կամ աշխատանքներ կատարող, ներգրավվում է հող օգտագործողի գյուղացիական տնտեսության վերականգնման աշխատանքներում: 
3. Հող օգտագործողին տրվում է Ծրագրում ընդգրկվելու առաջնահերթություն, եթե նրա`  

1) ընտանիքը հաշվառված է ընտանիքների անապահովության գնահատման համակարգում և ստանում է ընտանեկան նպաստ.

2) ընտանիքում առկա է երկու և ավելի անչափահաս երեխա.

3) ընտանիքի անդամներից մեկը հաշմանդամություն ունեցող անձ է:
3. Հող օգտագործողների վերաբերյալ տեղեկատվությունը (գյուղական համայքի անվանումը, անունը, ազգանունը, ընտանիքի անդամների թիվը, տարիքը, փաստացի բնակության վայրը) գործակալության Արմավիրի մարզային, Վաղարշապատի և Բաղրամյանի տարածքային կենտրոններին (այսուհետ` տարածքային կենտրոն) տրամադրվում է Հայաստանի Հանրապետության աշխատանքի և սոցիալական հարցերի նախարարության (այսուհետ` նախարարություն) կողմից` Հայաստանի Հանրապետության Արմավիրի մարզպետարանից ստացվելուց հետո եռօրյա ժամկետում:
4. Ծրագրի առավելագույն տևողությունը 3 ամիս է:

5. Ծրագրում ընդգրկված անձանց ստացած եկամուտը, ընտանիքների անապահովության գնահատման ժամանակ` որպես եկամուտ չի հաշվարկվում:
6. Ծրագիրը ֆինանսավորվում է Հայաստանի Հանրապետության պետական բյուջեի, ինչպես նաև միջազգային դոնոր կազմակերպությունների ֆինանսական միջոցների հաշվին:

II. ԾՐԱԳՐԻ ԻՐԱԿԱՆԱՑՄԱՆ ԿԱԶՄԱԿԵՐՊՈՒՄԸ
7. Գործակալության պետի կողմից Ծրագրի պատասխանատու նշանակված գործակալության մասնագետները (այսուհետ` Ծրագրի պատասխանատու) սույն կարգի 3-րդ կետով սահմանված տեղեկատվությունը ստանալուց հետո երկու աշխատանքային օրվա ընթացքում, համապատասխան գյուղական համայնքի ղեկավարի հետ նախապես ձեռք բերված պայմանավորվածության հիման վրա, սույն կարգի 13-րդ կետում նշված գյուղատնտեսական աշխատանքների գծով խորհրդատուների հետ միասին`
1) այցելում են հող օգտագործողին` գյուղական համայնքի ղեկավարի կամ նրա ներկայացուցչի ուղեկցությամբ.

2)  հող օգտագործողին, նրա` Ծրագրում ընդգրկման ենթակա  ընտանիքի անդամներին Ծրագրի վերաբերյալ մանրամասն իրազեկում և տրամադրում են խորհրդատվություն.
3) հող օգտագործողին և նրա ընտանիքի 16-63 տարեկան գործունակ անդամներին` այդ անձանց համաձայնությամբ հաշվառում են որպես աշխատանք փնտրող.
4) հող օգտագործողի անմիջական մասնակցությամբ`

ա) փաստագրում են մշակման ենթակա հողատարածքի գտնվելու վայրը, չափը, 
բ) գնահատում են հող օգտագործողի և նրա ընտանիքի կողմից հողի մշակման կարիքներն ու հնարավորությունները, 
գ) կազմում են գյուղացիական տնտեսության վերականգնման գործարար ծրագիր (այսուհետ` գործարար ծրագիր)` երկու օրինակից (Ձև 1): 
8. Գործարար ծրագրում նշվում են`

1) գործարար ծրագրի իրականացման նպատակը,
2) կատարման ենթակա աշխատանքների պլան-ժամանակացույցը,
3) պլան-ժամանակացույցով նախատեսված աշխատանքների իրականացման համար անհրաժեշտ աշխատողների ընդհանուր թիվը, այդ թվում` հող օգտագործողի ընտանիքի անդամ չհանդիսացող վարձու աշխատողների, քաղաքացիաիրավական պայմանագրով ծառայություններ մատուցող կամ աշխատանքներ կատարող անձանց թիվը,

4) գործարար ծրագրում ընդգրկվողների կողմից իրականացման ենթակա աշխատանքների բնույթը,
5) սույն կետի 2-րդ ենթակետում նշված պլան-ժամանակացույցով նախատեսված աշխատանքների տեսանելի արդյունքները, որոնք պետք է լինեն կոնկրետ և չափելի: 
9. Տարածքային կենտրոնի տնօրենը հող օգտագործողի հետ երկու օրինակից կնքում է գյուղացիական տնտեսության վերականգնման աջակցության պայմանագիր (այսուհետ` Պայմանագիր, Ձև 2), որի անբաժանելի մաս է դառնում գործարար ծրագիրը: Պայմանագրի օրինակներից մեկը տրվում է հող օգտագործողին, մյուսը մնում է տարածքային կենտրոնում:
10. Հող օգտագործողը (որպես գործատու) Ծրագրում ընդգրկված յուրաքանչյուր աշխատողի հետ կնքում է աշխատանքային կամ քաղաքացիաիրավական պայմանագիր` հիմք ընդունելով Պայմանագրի, այդ թվում դրա անբաժանելի մասը կազմող գործարար ծրագրի պայմանները: Հող օգտագործողը աշխատանքային և(կամ) քաղաքացիաիրավական պայմանագրերի պատճենները տրամադրում է Ծրագրի պատասխանատուին` Ծրագրով նախատեսված ֆինանսական աջակցությունը ստանալու համար:
11. Ծրագրի պատասխանատուն ամսական առնվազն 2 անգամ իրականացնում է գործարար ծրագրի կատարման ընթացքի մոնիթորինգ` ըստ աշխատանքների պլան-ժամանակացույցի, և արդյունքները ներկայացնում է տարածքային կենտրոնի տնօրենին:

12. Տարածքային կենտրոնի տնօրենի կողմից գործարար ծրագրի մոնիթորինգի իրականացման ժամանակացույցը և սույն կարգի 8-րդ կետի 2-րդ ենթակետով նախատեսված պլան-ժամանակացույցը ներկայացվում է նախարարություն և գործակալություն` մինչև Ծրագրի մեկնարկը:
13. Տարածքային կենտրոնը, որպես գյուղատնտեսական աշխատանքների գծով խորհրդատու` Ծրագրում ներգրավում է Արմավիրի մարզպետարանի կողմից ներկայացված համապատասխան մասնագետին (այսուհետ` խորհրդատու), որը մասնակցում է հետևյալ աշխատանքների կատարմանը`
1) գործարար ծրագրի կազմում.
2) սույն կարգի 8-րդ կետի 2-րդ ենթակետով նախատեսված պլան-ժամանակացույցով նախատեսված աշխատանքների և(կամ) ծառայությունների կատարողականի գնահատում:

14.  Խորհրդատուն գնահատում է սույն կարգի 8-րդ կետի 2-րդ ենթակետով նշված պլան-ժամանակացույցով նախատեսված նախորդ ամսվա ընթացքում կատարված աշխատանքները և(կամ) մատուցված ծառայությունները և համապատասխան եզրակացությունը ներկայացնում է Ծրագրի պատասխանատուին` մինչև այդ ամսվան հաջորդող ամսվա 3-ը:
Խարհրդատուի կողմից ներկայացված եզրակացության հիման վրա Ծրագրի պատասխանատուն գնահատում է պլան-ժամանակացույցով նախատեսված աշխատանքների և(կամ) ծառայությունների կատարողականը (այսուհետ` կատարողական):

15. Պայմանագրի գործողությունը դադարեցվում է` 

1) կողմերի համաձայնությամբ.
2) հող օգտագործողի  դիմումի համաձայն.
3) տարածքային կենտրոնի տնօրենի կողմից, եթե իրար հաջորդող մոնիթորինգի արդյունքում յուրաքանչյուր անգամ անհարգելի պատճառով Ծրագրում ընդգրկված անձանցից առնվազն մեկը եղել է բացակա, բացառությամբ` այդ անձի հիվանդության կամ անձի և նրա հետ համատեղ ապրող կամ արյունակցական կապի մեջ գտնվող ընտանիքի անդամի հետ կապված դժբախտ պատահարի դեպքերի:

16. Պայմանագրի գործողության դադարեցմամբ դադարեցվում է Պայմանագրով նախատեսված ֆինանսական միջոցների վճարումը հող օգտագործողին`
1) Պայմանագրի դադարեցման օրվա դրությամբ` սույն կարգի 15-րդ կետի 1-ին և 2-րդ ենթակետերով սահմանված դեպքերում.

2) մոնիթորինգի արդյունքում անհարգելի պատճառով Ծրագրում ներգրաված անձի առաջին բացակայության փաստագրման օրվա դրությամբ` սույն կարգի 15-րդ կետի 3-րդ ենթակետով սահմանված դեպքում:
17. Ծրագրի կազմակերպում և իրականացնում է գործակալությունը` նախարարության, Արմավիրի մարզպետարանի, կարկտահարումից տուժած գյուղական համայնքների մասնակցությամբ և գործուն աջակցությամբ, իսկ Ծրագրի մոնիթորինգը և գնահատումն իրականացնում են նախարարությունը և գործակալությունը:
18. Ծրագրի շրջանակներում հող օգտագործողից Հայաստանի Հանրապետության օրենսդրությամբ պահանջվող հաշվապահական հաշվառումը վարում, օրենքով սահմանված կարգով հարկերի հաշվարկումը և վճարումը իրականացնում է գործակալությունը:
19. Տարածքային կենտրոնի տնօրենը` 
1) գործակալության պետին ներկայացնում է առաջարկություններ` ըստ համայնքների Ծրագրի պատասխանատուների վերաբերյալ,
2) Ծրագրի իրականացման ընթացակարգերի, սահմանված ժամկետների և ֆինանսական խախտումների համար կրում է անձնական պատասխանատվություն:
III. ԾՐԱԳՐՈՎ ՆԱԽԱՏԵՍՎԱԾ ՖԻՆԱՆՍԱԿԱՆ ՄԻՋՈՑՆԵՐԻ ՏՐԱՄԱԴՐՄԱՆ ԿԱՐԳՆ ՈՒ ՊԱՅՄԱՆՆԵՐԸ
 
20. Հող օգտագործողը Պայմանագիրը կնքելուց հետո եռօրյա ժամկետում բացում է բանկային հաշիվ և այդ մասին բանկի կողմից տրամադրված համապատասխան տեղեկանքը (հող օգտագործողի անունը, ազգանունը, հայրանունը, փաստացի բնակության հասցեն, բանկի համապատասխան մասնաճյուղի անվանումը, բանկային հաշվի համարը) տրամադրվում է ծրագրի պատասխանատուին:
21.  Ծրագրով նախատեսված աշխատանքները սկսելուց առնվազն 3 օր առաջ հող օգտագործողին տրվում է կանխավճար` Պայմանագրով նախատեսված գումարի 5 տոկոսի չափով:
22. Պայմանագրով նախատեսված գումարի 95 տոկոսը հող օգտագործողին վճարվում է նախորդ ամսվա համար մինչև այդ ամսվան հաջորդող ամսվա 15-ը, հիմք ընդունելով`

1) Ծրագրի մոնիթորինգի արդյունքները.
2) սույն կարգի 23-րդ կետում նշված` աշխատանքների հաճախումների մասին տեղեկանքը.

3) Ծրագրի պատասխանատուի կողմից գնահատված կատարողականը:
23. Յուրաքանչյուր ամսվան հաջորդող ամսվա առաջին աշխատանքային օրը հող օգտագործողը Ծրագրի պատասխանատուին է ներկայացնում տեղեկանք տվյալ ամսվա ընթացքում իր մոտ սույն կարգի 10-րդ կետում նշված աշխատանքային պայմանագրով աշխատող անձանց աշխատանքի փաստացի հաճախումների և(կամ) քաղաքացիաիրավական պայմանագրով մատուցված ծառայությունների կամ կատարված աշխատանքների մասին:
24. Սույն կարգի 22-րդ կետի հիման վրա տարածքային կենտրոնը կազմում և մինչև հաջորդող ամսվա 3-րդ աշխատանքային օրը գործակալություն է ներկայացնում նախորդ ամսվա համար Ծրագրում ընդգրկված հող օգտագործողներին վճարվելիք գումարների չափերի վերաբերյալ ֆինանսավորման հայտ-պահանջագիրը:
25. Գործակալությունը տարածքային կենտրոններից ստացված ֆինանսավորման հայտ-պահանջագրերի հիման վրա 2 աշխատանքային օրվա ընթացքում կազմում և նախարարություն է ներկայացնում ըստ տարածքային կենտրոնների ամփոփված Ծրագրի ֆինանսավորման հայտ-պահանջագիրը:
26. Նախարարությունը ֆինանսավորման հայտ-պահանջագիրն ստանալուց հետո 2 աշխատանքային օրվա ընթացքում զբաղվածության պետական նպատակային ծրագրերի իրականացման համար Հայաստանի Հանրապետության ֆինանսների նախարարության տեղական գանձապետական բաժնում նախարարության աշխատակազմի անվամբ բացված գանձապետական հաշիվներին է փոխանցում ֆինանսավորման  հայտ-պահանջագրով նախատեսված միջոցները:
27. Սույն կարգի 26-րդ կետում նշված գումարը ստացվելուց հետո` այն 2 աշխատանքային օրվա ընթացքում փոխանցվում է հող օգտագործողի  բանկային հաշվին:
IV. ՀԱՇՎԵՏՎՈՒԹՅՈՒՆԸ
28. Տարածքային կենտրոնի տնօրենը յուրաքանչյուր ամիս մինչև հաջորդող ամսվա 15-ը հաշվետվություն է ներկայացնում գործակալության պետին` Ծրագրում ընդգրված հող օգտագործողների, նրանց տրամադրված ֆինանսական միջոցների չափի վերաբերյալ:
29. Գործակալությունը ամփոփում է տարածքային կենտրոններից ստացված հաշվետվությունները և նախարարություն է ներկայացնում ամսական ամփոփ հաշվետվություն` մինչև հաշվետու ամսվան հաջորդող ամսվա 20-ը:
Ձև 1
ԳՅՈՒՂԱՑԻԱԿԱՆ ՏՆՏԵՍՈՒԹՅԱՆ ՎԵՐԱԿԱՆԳՆՄԱՆ ԳՈՐԾԱՐԱՐ ԾՐԱԳԻՐ

1. Ծրագրի պատասխանատու  
____________________________________________________________________
(ա.ա.հ., տարածքային կենտրոնի անվանում, պաշտոն, հեռախոս, ստորագրություն)
2.  Գյուղատնտեսական նշանակության հողի uեփականատեր կամ վարձակալ կամ անհատույց օգտագործող հանդիսացող անձ ____________________________________________________________________
(ա.ա.հ., փաստացի բնակության վայր,  հեռախոս, ստորագրություն)
____________________________________________________________________
3. Ընտանիքի 16-63 տարեկան` ծրագրում ընդգրկվող գործունակ անդամներ` ___________________________________________________

(ա.ա.հ, ծննդյան ամսաթիվ, ազգակցական կապը)

___________________________________________________

(ա.ա.հ, ծննդյան ամսաթիվ, ազգակցական կապը)

___________________________________________________

(ա.ա.հ, ծննդյան ամսաթիվ, ազգակցական կապը)

4. Հողի uեփականատեր կամ վարձակալ կամ անհատույց օգտագործող հանդիսացող անձի ընտանիքի անդամ չհանդիսացող`

 վարձու աշխատողներ`
___________________________________________________

  (ա.ա.հ, )

___________________________________________________

(ա.ա.հ,)

քաղաքացիաիրավական պայմանագրով ծառայություններ մատուցող կամ աշխատանքներ կատարող անձինք`
___________________________________________________

  (ա.ա.հ, )

___________________________________________________

(ա.ա.հ,)

5. Լրացման օրը   __________________     

                                                 (ամսաթիվ)                             




6. Գործարար ծրագրի իրականացման նպատակը` 
7. Մշակման ենթակա հողատարածքի գտնվելու վայրը, չափերը, հողի մշակման կարիքներն ու հնարավորությունները`
8. Ծրագրի իրականացման ժամանակացույց`

Աշխատանքի սկիզբ`_____________________,  ավարտ`__________________

9. Աշխատանքների իրականացման ծավալը (մարդ-օր) ________________

10. Ֆինանսական միջոցների չափը ________________

այդ թվում հողի uեփականատեր կամ վարձակալ կամ անհատույց օգտագործող հանդիսացող անձին վճարվող`            __________ դրամ,


ընտանիքի անդամներին վճարվող`                    _________  դրամ,
վարձու աշխատողներին վճարվող`                    __________ դրամ,

ծառայություններ մատուցող անձանց վճարվող` __________  դրամ
որից` եկամտային հարկ`                                   __________  դրամ 

11.  Իրականացվող ներդրումներ `


այդ թվում` հողի uեփականատեր կամ վարձակալ կամ անհատույց օգտագործող հանդիսացող անձի կողմից` (աշխատանքի միջոց)
________________________________________________________________

  
այլ կազմակերպությունների կողմից` (ֆինանսական միջոցներ, աշխատանքի միջոց)` __________________________________________________

12. Ակնկալվող արդյունքները` 

13.  Ծանոթացել եմ ՀՀ կառավարության 2013թ. հունիսի     -ի «Հայաստանի Հանրապետության Արմավիրի մարզի կարկտահարությունից տուժած` գյուղատնտեսական նշանակության հողի uեփականատեր կամ վարձակալ կամ անհատույց օգտագործող հանդիսացող անձանց զբաղվածության  խթանման միջոցով նրանց գյուղացիական տնտեսության վերականգնման ծրագրի իրականացման կարգը հաստատելու մասին»  թիվ --- որոշմանը:
14. Լրացուցիչ տեղեկություններ`

Ծանոթություն. Ծրագիրը ներկայացվում է երկու օրինակից, թելակարված, պաշտպանիչ թերթիկի վրա ստորագրված, կնքված և էջանշված:    
ԱՇԽԱՏԱՆՔՆԵՐԻ ՊԼԱՆ-ԺԱՄԱՆԱԿԱՑՈՒՅՑԸ

Աշխատանքների ծավալը, աշխատանքների սկիզբ` _____________, աշխատանքների ավարտ` _________
	N
	Աշխատանքների նկարագիր
	Չափման միավոր
	Ծավալ
	Աշխ-յին օրերը
	Աշխա-տողների 

թիվը
	Աշխ-օր
	Աշխ.. սկիզբ
	Աշխ. ավարտ
	Նշում-ներ

	
	
	
	
	
	
	
	
	
	

	
	
	
	
	
	
	
	
	
	

	
	
	
	
	
	
	
	
	
	

	
	
	
	
	
	
	
	
	
	

	
	
	
	
	
	
	
	
	
	

	
	
	
	
	
	
	
	
	
	

	
	
	
	
	
	
	
	
	
	

	
	
	
	
	
	
	
	
	
	

	
	
	
	
	
	
	
	
	
	

	
	
	
	
	
	
	
	
	
	

	
	
	
	
	
	
	
	
	
	

	
	Չնախատեսված աշխատանքներ
	
	
	
	
	
	
	
	

	Ընդամենը
	
	
	
	
	
	
	
	


Ծրագրի պատասխանատու___________________

Ստորագրություն ___________________________

Ամսաթիվ _________________________________

                           Կ.Տ.

գյուղատնտեսական աշխատանքների 

գծով խորհրդատու ____________________
Ստորագրություն ______________________

Ձև 2
Պ Ա Յ Մ Ա Ն Ա Գ Ի Ր

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆ «ԶԲԱՂՎԱԾՈՒԹՅԱՆ ՊԵՏԱԿԱՆ ԾԱՌԱՅՈՒԹՅՈՒՆ» ԳՈՐԾԱԿԱԼՈՒԹՅԱՆ ՏԱՐԱԾՔԱՅԻՆ (ՄԱՐԶԱՅԻՆ) ԿԵՆՏՐՈՆԻ ԵՎ ՀՈՂԻ UԵՓԱԿԱՆԱՏԵՐ ԿԱՄ ՎԱՐՁԱԿԱԼ ԿԱՄ ԱՆՀԱՏՈՒՅՑ ՕԳՏԱԳՈՐԾՈՂ ՀԱՆԴԻՍԱՑՈՂ ԱՆՁԱՆՑ ՄԻՋԵՎ ԿՆՔՎՈՂ ԳՅՈՒՂԱՑԻԱԿԱՆ ՏՆՏԵՍՈՒԹՅԱՆ ՎԵՐԱԿԱՆԳՆՄԱՆ ԱՋԱԿՑՈՒԹՅԱՆ 

	ք. ________________
	___ __________ 2013թ.


Հայաստանի Հանրապետության աշխատանքի և սոցիալական հարցերի նախարարության աշխատակազմի «Զբաղվածության պետական ծառայություն» գործակալության տարածքային (մարզային) կենտրոնը (այսուհետ` տարածքային կենտրոն) 

	________________________________________________________________

	(տարածքային  կենտրոնի անվանումը)

	ի դեմս տնօրեն ________________________________________________-ի,

                                                    (ազգանունը, անունը, հայրանունը)


	 մի կողմից, Արմավիրի մարզի կարկտահարությունից տուժած` գյուղատնտեսական նշանակության հողի uեփականատեր կամ վարձակալ կամ անհատույց օգտագործող հանդիսացող անձը ______________________________________  

	 (ազգանունը, անունը, հայրանունը)
	


մյուս կողմից (այսուհետ` Կողմեր) կնքեցին սույն պայմանագիրը հետևյալի մասին`

I. Պայմանագրի առարկան

1. Պայմանագրի առարկան`  Արմավիրի մարզի կարկտահարությունից տուժած` գյուղատնտեսական նշանակության հողի uեփականատեր կամ վարձակալ կամ անհատույց օգտագործող հանդիսացող անձի (այսուհետ՝ հող օգտագործող) գյուղացիական տնտեսության վերականգնման աշխատանքների իրականացման հետ կապված հարաբերությունների կարգավորումն է: 

II. Կողմերի պարտականությունները
 
2. Հող օգտագործողն իրավունք ունի`
2.1 Հայաստանի Հանրապետության Արմավիրի մարզի կարկտահարությունից տուժած` գյուղատնտեսական նշանակության հողի uեփականատեր կամ վարձակալ կամ անհատույց օգտագործող հանդիսացող անձանց զբաղվածության  խթանման միջոցով նրանց գյուղացիական տնտեսության վերականգնման ծրագրով (այսուհետ` Ծրագիր)  նախատեսված աշխատանքները սկսելուց առնվազն 3 օր առաջ ստանալ կանխավճար` նախատեսված գումարի 5 տոկոսի չափով.
2.2 Ծրագրով աշխատող անձանց մասին տարածքային կենտրոն տեղեկանք ներկայացնելուց հետո դիմել տարածքային կենտրոնի տնօրենին` իր բանկային հաշվի համարին ծրագրով աշխատող անձանց աշխատավարձի փոխհատուցման համար ֆինանսական միջոցներ փոխանցելու պահանջով:

3. Հող օգտագործողը պարտավոր է`
3.1 Ծրագրում ընդգրկված յուրաքանչյուր աշխատողի հետ կնքել Հայաստանի Հանրապետության աշխատանքային օրենսգրքի պահանջներին համապատասխան աշխատանքային կամ քաղաքացիաիրավական պայմանագիր և պատճենը ներկայացնել  տարածքային կենտրոն.

3.2 Յուրաքանչյուր ամսվան հաջորդող ամսվա առաջին աշխատանքային օրը տարածքային կենտրոն ներկայացնել տեղեկանք տվյալ ամսվա ընթացքում իր մոտ սույն պայմանագրի 3.1 կետում նշված աշխատանքային պայմանագրով աշխատող անձանց աշխատանքի հաճախումների և(կամ) քաղաքացիաիրավական պայմանագրով մատուցված ծառայությունների կամ կատարված աշխատանքների մասին:
4. Տարածքային կենտրոնի տնօրենն իրավունք ունի`
հող օգտագործողի կողմից սույն պայմանագրում նշված պարտավորությունների չկատարման դեպքում լուծել սույն պայմանագիրը և դադարեցնել Ծրագրով նախատեսված ֆինանսական միջոցների վճարումը հող օգտագործողին Հայաստանի Հանրապետության օրենսդրությամբ սահմանված կարգով: 

 5. Տարածքային կենտրոնի տնօրենը պարտավոր է`
ապահովել հող օգտագործողի բանկային հաշվին Ծրագրով նախատեսված ֆինանսական միջոցների փոխանցումը:

 
III. Եզրափակիչ դրույթներ
 
6. Կողմերի միջև հարաբերությունները, որոնք չեն կարգավորվում սույն պայմանագրով, կարգավորվում են կողմերի համաձայնությամբ կամ Հայաստանի Հանրապետության օրենսդրությամբ սահմանված կարգով:

7. Սույն պայմանագիրը կազմված է երկու հավասարազոր օրինակներից և գտնվում է Կողմերի մոտ:

8. Սույն պայմանագիրն ուժի մեջ է մտնում կնքման պահից:

 
	

	Հող օգտագործող` _________________
	    Տնօրեն`_________________________

	
	                                        (անունը, ազգանունը)
	               (անունը, ազգանունը)

	
	__________________________________
	    _________________________________

	
	(ստորագրությունը)
	(ստորագրությունը)


ԿՎՎ _____________________________
սպասարկող բանկ՝________________
հ/հ ______________________________
	Կ. Տ.
	Կ. Տ.


____ _____________ 2013թ.
ՀԻՄՆԱՎՈՐՈՒՄ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՄԱՎԻՐԻ ՄԱՐԶԻ ԿԱՐԿՏԱՀԱՐՈՒԹՅՈՒՆԻՑ ՏՈՒԺԱԾ` ԳՅՈՒՂԱՏՆՏԵՍԱԿԱՆ ՆՇԱՆԱԿՈՒԹՅԱՆ ՀՈՂԻ UԵՓԱԿԱՆԱՏԵՐ ԿԱՄ ՎԱՐՁԱԿԱԼ ԿԱՄ ԱՆՀԱՏՈՒՅՑ ՕԳՏԱԳՈՐԾՈՂ ՀԱՆԴԻՍԱՑՈՂ ԱՆՁԱՆՑ ԶԲԱՂՎԱԾՈՒԹՅԱՆ  ԽԹԱՆՄԱՆ ՄԻՋՈՑՈՎ ՆՐԱՆՑ ԳՅՈՒՂԱՑԻԱԿԱՆ ՏՆՏԵՍՈՒԹՅԱՆ ՎԵՐԱԿԱՆԳՆՄԱՆ ԾՐԱԳՐԻ ԻՐԱԿԱՆԱՑՄԱՆ ԿԱՐԳԸ ՀԱՍՏԱՏԵԼՈՒ  ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
	Իրավական ակտի հիմնավորումը

	1.
	Անհրաժեշտությունը

	
	«Հայաստանի Հանրապետության Արմավիրի մարզի կարկտահարությունից տուժած` գյուղատնտեսական նշանակության հողի uեփականատեր կամ վարձակալ կամ անհատույց օգտագործող հանդիսացող անձանց զբաղվածության խթանման միջոցով նրանց գյուղացիական տնտեսության վերականգնման ծրագրի (այսուհետ` Ծրագիր) իրականացման կարգը հաստատելու  մասին» ՀՀ կառավարության որոշման նախագծի ընդունումը պայմանավորված է ՀՀ Արմավիրի մարզի վարչական տարածքում 2013 թվականի մայիսի 12-ին տեղացած կարկուտի հետևանքով քսաներեք գյուղերի` գյուղատնտեսական նշանակության հողի uեփականատեր կամ վարձակալ կամ անհատույց օգտագործող հանդիսացող անձանց գյուղացիական տնտեսություններին պատճառված վնասների վերականգնման նպատակով այդ անձանց աջակցելու անհրաժեշտությամբ:


	2.
	Ընթացիկ իրավիճակը և խնդիրները

	
	ՀՀ Արմավիրի մարզում տեղացած կարկուտի հետևանքով գյուղատնտեսական նշանակության հողի uեփականատեր կամ վարձակալ կամ անհատույց օգտագործող հանդիսացող անձինք կանգնել են լուրջ խնդիրների առջև.

գյուղացիական տնտեսություններին պատճառվել են լուրջ  վնասներ, մասնավորապես, ամբողջությամբ վնասվել են ցանքատարածքները, բերքատու այգիները, գյուղացիական տնտեսությունների վրա կատարված ֆինանասական ներդրումներից ակնկալվող արդյունքները զրոյացվել են, արդյունքում, մարզի բնակիչները հայտնվել են սոցիալ-տնտեսական ծանր վիճակում` հնարավորություն չունենալով վերականգնել իրենց գյուղացիական տնտեսությունը:

	3.
	Կարգավորման նպատակը և բնույթը

	
	Նպատակը ՀՀ Արմավիրի մարզում տեղացած կարկուտի հետևանքով  տուժած գյուղատնտեսական նշանակության հողի uեփականատեր կամ վարձակալ կամ անհատույց օգտագործող հանդիսացող անձանց զբաղվածության խթանման միջոցով նրանց գյուղացիական տնտեսության վերականգնմանն ուղղված պետական աջակցություն ցուցաբերելն է: 
    Ծրագրով նախատեսվում է գյուղատնտեսական նշանակության հողի uեփականատեր կամ վարձակալ կամ անհատույց օգտագործող հանդիսացող անձանց, իրենց գյուղացիական տնտեսությունների վերականգնման աշխատանքների իրականացման համար ֆինանսական որոշակի միջոցների տրամադրում, այդ թվում` վերականգնման աշխատանքներին վարձու աշխատողներ  ներգրավելու կամ քաղաքացիաիրավական պայմանագրով մատուցվող ծառայություններից օգտվելու դեպքում` վճարվելիք գումարի մասնակի փոխհատուցում: 

	4.
	Նախագծի մշակման գործընթացում ներգրավված ինստիտուտները և անձինք

	
	ՀՀ աշխատանքի և սոցիալական հարցերի նախարարության աշխատակազմի աշխատանքի և զբաղվածության վարչություն, «Զբաղվածության պետական ծառայություն» գործակալություն

	5.
	Ակնկալվող արդյունքը

	
	«Հայաստանի Հանրապետության Արմավիրի մարզի կարկտահարությունից տուժած` գյուղատնտեսական նշանակության հողի uեփականատեր կամ վարձակալ կամ անհատույց օգտագործող հանդիսացող անձանց զբաղվածության  խթանման միջոցով նրանց գյուղացիական տնտեսության վերականգնման ծրագրի իրականացման կարգը հաստատելու  մասին» ՀՀ կառավարության որոշման նախագծի ընդունման արդյունքում առավել նպաստավոր պայմաններ կստեղծվեն մարզի բնակիչների համար, ինչը կնպաստի համայնքների վնասված հողերի հետագա արդյունավետ օգտագործմանը, գյուղատնտեսական մթերքների արտադրության ծավալների և գյուղացիական տնտեսությունների եկամուտների ավելացմանը:


	
	                                                   ՏԵՂԵԿԱՆՔ
«Հայաստանի Հանրապետության Արմավիրի մարզի կարկտահարությունից տուժած` գյուղատնտեսական նշանակության հողի uեփականատեր կամ վարձակալ կամ անհատույց օգտագործող հանդիսացող անձանց զբաղվածության  խթանման միջոցով նրանց գյուղացիական տնտեսության վերականգնման ծրագրի իրականացման կարգը հաստատելու  մասին» ՀՀ կառավարության որոշման նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին


	1.
	Այլ իրավական ակտերում փոփոխությունների և/կամ լրացումների անհրաժեշտությունը

«Հայաստանի Հանրապետության Արմավիրի մարզի կարկտահարությունից տուժած` գյուղատնտեսական նշանակության հողի uեփականատեր կամ վարձակալ կամ անհատույց օգտագործող հանդիսացող անձանց զբաղվածության  խթանման միջոցով նրանց գյուղացիական տնտեսության վերականգնման ծրագրի իրականացման կարգը հաստատելու  մասին» ՀՀ կառավարության որոշման նախագծի ընդունմամբ այլ իրավական ակտերում փոփոխություններ, լրացումներ կատարելու անհրաժեշտություն չի առաջանում:


	2.
	Միջազգային պայմանագրերով ստանձնած պարտավորությունների հետ համապատասխանությունը
«Հայաստանի Հանրապետության Արմավիրի մարզի կարկտահարությունից տուժած` գյուղատնտեսական նշանակության հողի uեփականատեր կամ վարձակալ կամ անհատույց օգտագործող հանդիսացող անձանց զբաղվածության  խթանման միջոցով նրանց գյուղացիական տնտեսության վերականգնման ծրագրի իրականացման կարգը հաստատելու  մասին» ՀՀ կառավարության որոշման նախագծով սահմանված դրույթները համապատասխանում են միջազգային պայմանագրերով ստանձնած պարտավորություններին:




ՏԵՂԵԿԱՆՔ

«Հայաստանի Հանրապետության Արմավիրի մարզի կարկտահարությունից տուժած` գյուղատնտեսական նշանակության հողի uեփականատեր կամ վարձակալ կամ անհատույց օգտագործող հանդիսացող անձանց զբաղվածության  խթանման միջոցով նրանց գյուղացիական տնտեսության վերականգնման ծրագրի իրականացման կարգը հաստատելու  մասին» ՀՀ կառավարության որոշման նախագծի ընդունման կապակցությամբ  ՀՀ պետական բյուջեում եկամուտների և ծախսերի էական ավելացման կամ նվազեցման մասին

«Հայաստանի Հանրապետության Արմավիրի մարզի կարկտահարությունից տուժած` գյուղատնտեսական նշանակության հողի uեփականատեր կամ վարձակալ կամ անհատույց օգտագործող հանդիսացող անձանց զբաղվածության  խթանման միջոցով նրանց գյուղացիական տնտեսության վերականգնման ծրագրի իրականացման կարգը հաստատելու  մասին» ՀՀ կառավարության որոշման նախագծի (այսուհետ` Նախագիծ) ընդունմամբ Հայաստանի Հանրապետության պետական բյուջեում եկամուտների և ծախսերի ավելացում կամ նվազեցում չի նախատեսվում:

Ծրագրի ֆինանսավորումը նախատեսվում է իրականացնել 2013 թվականի ՀՀ պետական բյուջեով զբաղվածության պետական ծրագրերի համար նախատեսված ֆինանսական միջոցների շրջանակներում: Մասնանավորապես`  <<Գործազրկության նպաստի վճարում>> ծրագրով 2013 թվականին հաստատվել է, որ ամսական միջին թվով 16617 գործազուրկ կստանա գործազրկության նպաստ, որի ընդհանուր գումարը կկազմի 3 589.272.0 հազ. դրամ: Առաջին կիսամյակում ֆինանսական համամասնությամբ նախատեսվել է օգտագործել 1,774,475.9 հազ. դրամ, սակայն   հայտ պահաջագրերով գումարը հունվար–մայիս ամիսներին կազմել է 903,271.0 հազ. դրամ: Այսպիսով, առաջին կիսամյակում տնտեսված գումարի չափը կկազմի 871,204.9 հազ. դրամ /1,774,475.9-903,271.0/: 

Արմավիրի մարզի  համայնքներում իրականացվող ծրագրերի ֆինանսավորման հաշվարկը: 

Ծրագրերի համար նախատեսվում է առավելագույն շեմ` 300 000 - 400 000 դրամ` կախված իրականացվելիք գյուղատնտեսական աշխատանքների բնույթից (բանջարաբոստանային կուլտուրաների, խաղողի այգիների, բերքատու այգիների մշակում): Միջին առավելագույն շեմը կկազմի շուրջ 350000 դրամ, որի արդյունքում Ծրագրի  համար կպահանջվի շուրջ    175000000 դրամ:
